
ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ 
ᐊᖏᕈᑦ ᑐᓴᒐᒃᓴᑦ
 
2025 ᐊᕐᕌᒍᖓᓂ ᕿᒥᕐᕈᓂᖅ

ᐱᒋᐊᕐᓂᖓ 
B2Gold Back River Corp. (B2Gold ᓄᓇᕗᑦ) ᐊᒻᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᖁᕕᐊᓱᒃᐳᑦ 
ᓴᖅᑭᑎᑦᑎᔪᓐᓇᕋᒥᒃ ᓄᑖᖑᓛᒥᒃ ᐅᒃᑯᓯᒃᓴᓕᖕᒥ ᐱᓕᕆᐊᖑᔪᒥᒃ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑦ 
(IIBA) ᐱᕙᓪᓕᐊᔪᓂᒃ. 

ᑖᓐᓇ ᑐᓴᒐᒃᓴᖅ ᓇᓗᓇᐃᖅᓯᕗᖅ ᓇᓗᓇᐃᒃᑯᑕᓪᓗᐊᑕᕐᓂᒃ, 
ᐱᓕᕆᐊᖑᔪᓂᒃ, ᐊᒻᒪ ᐊᓂᒍᖅᑎᑕᐅᓯᒪᔪᓂᒃ 2025−ᒥ ᐊᒻᒪ 
2026 ᓇᑉᐸᖓᑕ ᓯᕗᓪᓕᖅᐹᖓᓂ ᐊᒃᑐᐊᓂᓕᖕᓂᒃ ᐅᒃᑯᓯᒃᓴᓕᖕᒥ 
ᒎᓗᓕᕆᔨᓄᑦ. ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᖃᑦᑕᕆᕗᑦ 
ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑦ ᐊᒻᒪ ᑲᑐᔾᔨᖃᑎᒌᒍᑕᐅᓇᓱᒃᑐᑦ 
ᐃᑲᔫᑕᐅᓇᓱᒃᑐᑦ ᐊᒻᒪ ᐱᕕᒃᓴᐅᔪᓐᓇᖅᑐᑦ ᕿᑎᕐᒥᐅᑦ ᐃᓄᖕᓄᑦ.

ᐃᖅᑲᓇᐃᔮᒃᓴᑦ
https://www.b2gold.com/careers

ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᓇᒃᓯᐅᔾᔨᓂᖅ: 
nunavut.recruitment@b2gold.com

ᐱᖃᖃᑕᐅᔪᑦ ᐅᓐᓂᕐᓘᑎᖏᑦ:
ᐃᓱᒫᓘᑕᐅᔪᑦ ᐱᓕᕆᐊᑉ ᒥᒃᓵᓄᑦ 
ᑐᕌᖅᑎᑕᐅᔪᓐᓇᖅᑐᑦ ᐅᕗᖓ 
BR.Grievance@b2gold.com

2025−ᒥ ᐃᖅᑲᓇᐃᔭᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᓪᓗ ᐅᔾᔨᕐᓇᓗᐊᖅᑐᑦ
2025−ᒥ, 342 ᐃᓄᐃᑦ ᐃᖅᑲᓇᐃᔭᓚᐅᖅᐳᑦ ᒎᔅ ᐅᔭᕋᖕᓂᐊᕐᕕᖕᒥ 
ᐱᔭᕇᖅᓯᓪᓗᑎᒃ 290,000 ᐃᑲᕐᕋᑦ ᐅᖓᑖᓄᑦ, ᑮᓇᐅᔭᓕᐅᖅᖢᑎᒃ 
$10 ᒥᓕᐊᓐ ᐅᖓᑖᓂ ᑮᓇᐅᔭᓕᐊᓂᒃ.

24,514−ᓂᒃ ᐃᑲᕐᕋᓂᒃ ᐊᔪᕈᓐᓃᖅᓴᕐᓂᕐᒧᑦ 
ᐱᔭᕇᖅᑕᐅᔪᖃᓚᐅᖅᐳᖅ ᐃᓄᖕᓄᑦ (42.7% ᑲᑎᖦᖢᒋᑦ 
ᐊᔪᕈᓐᓃᖅᓴᕐᓂᕐᒧᑦ ᐃᑲᕐᕋᐃᑦ ᐱᔭᕇᖅᑕᐅᓯᒪᔪᑦ) 2025−ᒥ)

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᐅᖅᓱᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ 
ᐱᕙᓪᓕᐊᑎᑦᑎᓂᖅ 
ᐊᕐᕌᒎᓚᐅᖅᑐᒥ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 
ᐱᓕᕆᐊᖃᖅᓯᒪᕗᑦ ᐊᕕᑦᑐᖅᓯᒪᔪᓂ ᐱᐅᖅᓱᐊᕐᓂᕐᒧᑦ ᐸᕐᓇᐅᑎᒥᒃ 
ᑐᑭᓯᕚᓪᓕᖁᓪᓗᒋᑦ ᐊᒻᒪ ᑕᓯᐅᖅᓯᑦᑎᐊᕐᓂᖅᓴᐅᖁᓪᓗᒋᑦ 
ᓄᓇᒥᒃ ᐊᑐᕐᓂᕐᒥᒃ, ᐱᐅᖅᓱᐊᕐᓂᕐᒥᒃ, ᐊᒻᒪ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᒃ ᕿᑎᕐᒥᐅᓂ. ᐱᐅᖅᓱᐊᕐᓂᕐᒧᑦ 
ᐋᖅᑭᒃᓯᒪᓕᖅᑎᑕᐅᔪᑦ ᐅᑭᐅᖅᑕᖅᑐᒥ ᐱᑐᐃᓐᓇᐅᙱᓚᑦ 
ᐱᕕᒃᓴᖃᕆᐊᖃᖅᐸᒃᖢᑎᒡᓗ, ᐱᓕᕆᖃᑎᒌᒋᐊᖃᖅᐸᒃᖢᑎᒃ, 
ᓴᙱᔪᒥᒡᓗ ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᓯᕗᓪᓕᖅᐸᐅᑦᑎᐅᑎᓯᒪᔭᖏᓐᓂᒡᓗ. ᑕᒪᓐᓇ ᐃᓕᓴᕆᓪᓗᒍ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᒋᐊᖅᑎᑦᑎᓚᐅᖅᐳᑦ 
ᐱᓕᕆᔾᔪᓯᕐᒥᒃ ᐃᓚᐅᑎᑦᑎᔪᒪᓪᓗᑎᒃ ᓄᓇᓕᖕᓂᒃ, ᑲᑎᖅᓱᐃᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓇᓗᓇᐃᖅᓯᕙᓪᓕᐊᓕᕐᓗᑎᒡᓗ 
ᐊᑯᓂᐅᔪᒃᑯᑦ ᑕᐅᑐᖅᑰᖅᑕᐅᔪᒥᒃ ᐱᐅᖅᓱᐊᕐᓂᕐᒧᑦ ᐊᒃᑐᐊᓂᖃᖅᑐᓂᒃ 
ᐊᕕᒃᑐᖅᓯᒪᔪᓂᒃ ᐱᓪᓚᑦᑖᖑᔪᓂᒃ. ᑐᙵᕕᓪᓗᐊᑕᖓᒍᑦ, ᑖᓐᓇ 
ᐱᓕᕆᐊᖅ ᑐᕌᒐᖃᖅᐳᖅ ᓴᖅᑭᑦᑎᔪᒪᓪᓗᑎᒃ ᐃᓄᖕᓄᑦ−ᐊᐅᓚᑕᐅᔪᒥᒃ 
ᐱᐅᖅᓱᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᒥᒃ ᓇᓕᒧᒌᒃᑎᑦᑎᔪᒥᒃ 
ᓴᐳᔾᔨᓯᒪᓂᕐᒥᒃ ᓄᓇᓂᒃ, ᐃᒪᕐᓂᒃ, ᐊᒻᒪ ᐆᒪᔪᓂᒃ ᐱᕕᒃᓴᐅᔪᓐᓇᖅᑐᓂᒃ 
ᑲᔪᓰᓐᓇᕈᓐᓇᖅᑐᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ.

ᒪᕐᕈᐃᖅᓱᖅᖢᑎᒃ ᐃᓚᐅᑎᑕᐅᓚᐅᖅᖢᑎᒃ ᕿᑎᕐᒥᐅᑦ ᓄᓇᓕᓕᒫᖏᑦ, 
ᐃᖅᑲᓇᐃᔭᖅᑎᑦ ᓴᖅᑭᑦᑎᓚᐅᖅᐳᑦ ᓯᕗᓪᓕᖅᐹᖅᓯᐅᑎᓂᒃ 
ᓄᓇᙳᐊᓂᒃ ᓄᓇᓂᒃ ᐱᐅᖅᓱᐊᕐᓂᕐᒧᑦ ᐱᒻᒪᕆᐅᒋᔭᐅᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓄᑦ.  2026−ᒥ, 
ᐱᓕᕆᕙᓪᓕᐊᖏᓐᓇᕐᓂᐊᖅᐳᑦ ᐃᓚᐅᑎᑦᑎᓗᑎᒃ ᖃᐅᔨᒪᔪᓂᒃ ᓄᓇᒥᒃ 
ᐊᑐᖅᑎᓂᒃ ᐋᖅᑭᒋᐊᒃᑲᓐᓂᕐᓗᒍ ᑖᓐᓇ ᑎᑎᕋᖅᑕᐅᒋᐊᕐᖓᖅᑐᖅ 
ᓄᓇᙳᐊᖅ, ᖃᐅᔨᒪᓕᕈᒪᓂᕐᒧᑦ ᖃᓄᖅ ᑕᒪᒃᑯᐊ ᐃᓂᐅᔪᑦ 
ᓴᐳᔾᔭᐅᓯᒪᔪᓐᓇᕐᒪᖔᑕ ᐊᑐᕐᓗᑎᒃ ᓈᒻᒪᒃᑐᓂᒃ ᐱᓕᕆᔾᔪᑎᓂᒃ, ᑭᓱᓂᒡᓗ 
ᐱᕚᓪᓕᕈᑕᐅᔪᓐᓇᖅᑐᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐋᖅᑭᒃᓯᒪᓕᖅᑎᑦᑎᔪᒪᓇᔭᕐᒪᖔᑕ ᓄᓇᓕᖕᒥᐅᓄᑦ ᓇᓕᐊᖕᓄᑐᐃᓐᓇᖅ 
ᓴᖅᑭᑦᑐᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᖃᑎᒌᒍᑎᑎᒍᑦ.

ᐊᕕᒃᑐᖅᓯᒪᔪᓂᒃᐱᓪᓚᑦᑖᖑᔪᓂᒃ. ᑐᙵᕕᓪᓗᐊᑕᖓᒍᑦ, ᑖᓐᓇ 
ᐱᓕᕆᐊᖅ ᑐᕌᒐᖃᖅᐳᖅ ᓴᖅᑭᑦᑎᔪᒪᓪᓗᑎᒃ ᐃᓄᖕᓄᑦ−ᐊᐅᓚᑕᐅᔪᒥᒃ 
ᐱᐅᖅᓱᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᒥᒃ

http://www.b2gold.com
mailto:BR.Project%40b2gold.com%20%20?subject=
http://www.kitia.ca
https://www.b2gold.com/careers/
mailto:nunavut.recruitment%40b2gold.com?subject=


ᒪᓕᒐᓕᐅᖅᑏᑦ ᐊᑎᖅᑖᖅᑎᑦᑎᒃᑲᓐᓂᕐᓂᕐᒧᑦ ᖁᕕᐊᓲᑎᖃᕐᓂᖅ

2026−ᒥ ᐃᓄᐃᑦ ᐃᖅᑲᓇᐃᔭᕐᕕᖏᓐᓂ ᐱᓕᕆᖃᑦᑕᖅᓯᒪᓂᑰᓂᕐᒧᑦ 
ᑕᑯᔭᖅᑐᕐᓂᖅ AKMLA−ᒥ

2025 ᕿᑎᕐᒥᐅᓂ ᐱᙳᐊᓂᒃ ᑲᑎᖅᓱᐃᓂᖅ

2026−ᒥ IEAC−ᑯᑦ ᑲᑎᒪᓂᖓᑦ ᒎᔅ ᐃᓂᖓᓂ

ᐃᓄᐃᑦ ᐊᕙᑎᓕᕆᓂᕐᒧᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ (IEAC) 
IEAC-ᑯᑦ ᐃᓚᖃᖅᐳᑦ 7-ᓂᒃ ᕿᑎᕐᒥᐅᓂ ᐃᓄᖕᓂᒃ 
ᖃᐅᔨᒪᓂᖃᑦᑎᐊᖅᑐᓂᒃ ᐱᓕᕆᐊᖑᔪᒥᒃ, ᐃᖅᑲᓇᐃᔭᖅᑎᓂᒃ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪ B2Gold 
ᓄᓇᕗᒻᒥ. ᑲᑎᒪᔨᕋᓛᑦ ᕿᒥᕐᕈᕙᒃᐳᑦ ᐱᓕᕆᐊᖑᔪᒥ 
ᐊᕙᑎᓕᕆᓂᕐᒧᑦ ᑐᓴᖅᑕᐅᔪᒃᓴᓂᒃ ᐱᑎᑦᑎᕙᒃᖢᑎᒡᓗ ᑕᓯᐅᖅᓯᓂᕐᒥᒃ 
ᐊᕙᑎᒥᒃ ᐊᐅᓚᑦᑎᕝᕕᖃᕐᓂᕐᒥᒃ ᒎᔅ ᐅᔭᕋᖕᓂᐊᕐᕕᖕᒥ ᐅᑯᓄᖓ, 
B2Gold ᓄᓇᕗᒻᒧᑦ KIA−ᑯᓐᓄᓪᓗ.

IEAC-ᑯᑦ ᒎᔅ ᐅᔭᕋᖕᓂᐊᕐᕕᖕᒨᓚᐅᖅᐳᑦ ᐊᕐᕌᒍᑕᒫᖅᓯᐅᒻᒥᒃ 
ᑲᑎᒪᔭᖅᑐᖅᖢᑎᒃ ᐊᐃᕐᕆᓕ 13-ᒥᑦ 15-ᒧᑦ. ᑲᑎᒪᑎᓪᓗᒋᑦ, IEAC−
ᑯᑦ ᑲᑎᖃᑎᖃᓚᐅᖅᐳᑦ B2Gold ᓄᓇᕗᒻᒥ ᐱᓕᕆᔨᐅᖃᑎᒌᓂᒃ 
ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᖃᖅᖢᑎᒃ 
ᐊᐅᓚᓂᕆᔭᐅᔪᓂᒃ, ᖃᐅᔨᓇᓱᒃᖢᑎᒃ ᐊᒃᓱᕈᕐᓇᖅᑐᓂᒃ ᐊᒻᒪ 
ᐱᕕᒃᓴᓂᒃ, ᐅᖃᐅᓯᖃᖅᖢᑎᒡᓗ 2026−ᒥ ᐅᑭᐅᒃᑯᑦ ᓯᑯᒃᑯᑦ 
ᐊᖅᑯᑎᒋᔭᐅᓚᐅᖅᑐᒥᒃ. ᐳᓛᕆᐊᖅᓯᒪᑎᓪᓗᒋᑦ ᐅᔭᕋᖕᓂᐊᕐᕕᐅᑉ 
ᐃᓂᖓ ᐊᒻᒪ ᓯᑯᒃᑯᑦ ᐊᖅᑯᑎᖓ ᕿᒥᕐᕈᑎᑕᐅᓚᐅᕆᕗᑦ, 
ᐅᖃᖃᑎᖃᖅᖢᑎᒡᓗ B2Gold ᓄᓇᕗᒻᒥ ᓯᕗᓕᖅᑎᓂᒃ.

ᐃᓄᐃᑦ ᐃᖅᑲᓇᐃᔭᕐᕕᖏᓐᓂ 
ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᖅ 
B2Gold ᓄᓇᕗᑦ ᐊᒻᒪ Redfish Arts Society−ᑯᑦ ᖁᕕᐊᓱᒃᐳᑦ 
ᑐᓴᖅᑎᑦᑎᔭᕆᐊᒃᓴᖅ ᐊᕐᕌᒍᓄᑦ−ᐱᖓᓱᓄᑦ ᐅᖓᕙᕆᐊᖅᑕᐅᓂᖓᓂᒃ 
ᐃᓄᐃᑦ ᐃᖅᑲᓇᐃᔭᕐᕕᖏᓐᓂ ᐱᓕᕆᖃᑦᑕᖅᓯᒪᓂᕐᒧᑦ 
ᐱᓕᕆᐊᖑᕙᒃᑐᖅ (IWEP) ᑲᔪᓯᓂᖃᑦᑎᐊᓚᐅᖅᑎᓪᓗᒍ 
ᐆᒃᑑᒪᔭᒍᑕᐅᔪᖅ. 

IWEP−ᑯᑎᒍᑦ, Redfish ᐃᓕᓐᓂᐊᖅᑏᑦ ᓴᓇᕝᕕᖕᒥ ᓴᓇᙳᐊᕐᓂᕐᒧᑦ 
ᐊᔪᕈᓐᓃᖅᓴᖅᓯᒪᔭᒥᓂᒃ ᓴᖅᑭᑎᑦᑎᕗᑦ ᐱᓕᕆᓪᓚᑦᑖᖅᖢᑎᒃ 
ᐱᓕᕆᖃᑦᑕᖅᓯᒪᓂᑰᓪᓗᑎᒃ ᐅᒃᑯᓯᒃᓴᓕᖕᒥ ᒎᓗᓕᕆᕝᕕᖕᒥ, 
ᐱᓕᕆᖃᑎᖃᖅᖢᑎᒃ B2Gold ᓄᓇᕗᒻᒥ ᐱᓕᕆᖃᑎᒌᒃᐸᒃᑐᓂᒃ. 

ᒪᕐᕉᖕᓂᒃ ᑲᔪᓯᓂᖃᑦᑎᐊᖅᑐᓂᒃ ᑕᑯᔭᖅᑐᖅᑐᖃᓚᐅᖅᑎᓪᓗᒍ 

ᒪᓕᒐᓕᐅᖅᑏᑦ ᐊᑦᑎᖅᓯᒃᑲᓐᓂᕐᓂᕐᒧᑦ 
ᖁᕕᐊᓲᑎᖃᕐᓂᖅ 
B2Gold ᓄᓇᕗᑦ ᐃᓚᐅᔪᖃᓚᐅᖅᐳᖅ ᐃᓚᒋᔭᐅᔪᓂᒃ ᑲᐳᓚᒃ 
ᖃᑕᙳᑎᖏᓐᓂᒃ, ᖃᐃᖁᔭᐅᓯᒪᔪᓂᒃ ᐃᖅᑲᓇᐃᔭᖅᑎᓂᒡᓗ 
ᐃᓕᓴᖅᓯᔪᒪᓪᓗᑎᒃ ᐃᑲᔪᕐᓂᕆᓚᐅᖅᑕᖓᓂᒃ ᐃᓅᔪᓐᓃᓚᐅᖅᑐᖅ 
ᐋᓚᓐ (ᐊᖏᕙᓇ) ᑲᐳᓚᒃ ᐅᒃᑯᓯᒃᓴᓕᖕᒥ ᒎᓗᓕᕆᔨᓄᑦ, ᕿᖓᐅᒻᒧᑦ, 
ᕿᑎᕐᒥᐅᓄᓪᓗ.

ᒥᔅᑕ ᑲᐳᓚᒃ ᐃᓅᓚᐅᖅᓯᒪᔪᖅ ᐊᒻᒪᓗ ᐱᕈᖅᓴᓪᓗᓂ ᕿᖓᐅᒻᒥ. 
ᐱᕈᖅᓴᓪᓗᓂ ᓄᓇᒥ, ᐋᓚᓐ ᐃᓕᑦᑎᓚᐅᖅᐳᖅ ᐃᓕᖅᑯᓯᑐᖃᕐᓂᒃ 
ᐋᖅᑭᒃᓱᐃᓚᐅᖅᑐᓂᒃ ᐃᓅᓯᕐᒥᓂᒃ. ᐋᓚᓐ ᐃᓚᒋᔭᐅᓯᒪᔪᖅ 
ᐅᒃᑯᓯᒃᓴᓕᖕᒥ ᒎᓗᓕᕆᔨᓄᑦ ᑕᐃᒪᙵᑦ ᐱᒋᐊᓕᓵᖅᑎᓪᓗᒋᑦ. 

B2Gold ᓄᓇᕗᑦ ᐊᑦᑎᖅᓯᒃᑲᓐᓂᓚᐅᖅᐳᑦ ᑐᓚᒃᑕᕐᕕᖕᒥ 
(MLA) ᐅᐱᒋᔪᒪᓪᓗᒍ ᐊᑐᖅᑕᐅᓂᑯ ᐊᒻᒪ ᐱᓕᕆᖃᑎᖃᕐᓂᖅ 
ᐋᓚᓐ ᐊᒻᒪ ᕿᖓᐅᑦ ᓄᓇᓕᖓᓐᓂ. ᒪᓕᒐᓕᐅᕐᑎ 
ᖃᐅᔨᒪᔭᐅᓂᐊᓕᕐᑐᖅ “ᐋᓚᓐ ᑲᐳᓚᒃ ᑕᕆᐅᕐᒥ ᑐᓚᒃᑕᕐᕕᒃ”. 
B2Gold ᓄᓇᕗᑦ ᓂᕆᐅᒃᐳᑦ ᑖᓐᓇ ᒥᑭᑦᑐᑯᓗᒃ ᐱᓕᕆᓂᐅᔪᖅ 
ᐃᑲᔪᕐᓂᐊᕐᓂᖓᓂᒃ ᓇᓗᙱᑦᑎᐊᕈᒪᓂᕐᒧᑦ ᐋᓚᓐ ᐃᑲᔪᕐᓂᕆᔭᖓ 
ᓄᓇᓕᖓᓄᑦ, ᕿᑎᕐᒥᐅᓄᑦ ᐅᒃᑯᓯᒃᓴᓕᖕᒧᓪᓗ ᒎᓗᓯᐅᕐᕕᖕᒧᑦ 
ᑲᔪᓰᓐᓇᕐᓂᐊᕐᓂᖓᓂᒃ ᑲᔪᖏᖅᓴᐃᓂᕐᒥᒃ ᑕᒪᐃᓐᓄᑦᑎᐊᖅ 
ᐃᓯᖅᐸᒃᑐᓄᑦ ᐋᓚᓐ ᑲᐳᓚᒃ ᑕᕆᐅᕐᒥ ᓂᐅᕋᐃᕝᕕᐅᕙᒃᑐᒧᑦ.

ᓯᕗᓪᓕᖅᐹᒥᒃ ᖃᐅᔨᓴᕈᑕᐅᔪᒥᒃ, ᑕᒪᓐᓇ ᐱᓕᕆᐊᖑᔪᖅ 
ᒫᓐᓇ ᐊᖏᒡᓕᕙᓪᓕᐊᕗᖅ−ᒪᑐᐃᖅᑎᑦᑎᒃᑲᓐᓂᖅᖢᓂ 
ᒪᒃᑯᒃᑐᓄᑦ ᕿᑎᕐᒥᐅᓂ. ᓄᑖᒥ ᐊᖏᖃᑎᒌᒍᑎᐅᑉ ᐊᑖᒍᑦ, 
Redfish ᐃᓕᓐᓂᐊᖅᑏᑦ ᐃᓚᐅᖃᑦᑕᕐᓂᐊᖅᐳᑦ ᑎᓴᒪᓄᑦ 
ᑎᑭᓪᓗᒍ ᐃᖅᑲᓇᐃᔭᕐᓂᕐᒧᑦ ᓂᑭᑦᑖᖅᐸᒡᓗᑎᒃ ᐊᕐᕌᒍᑕᒫᑦ ᒎᔅ 
ᐅᔭᕋᖕᓂᐊᕐᕕᖕᒥ ᐊᒻᒪ ᐋᓚᓐ ᑲᐳᓚᒃ ᑕᕆᐅᕐᒥ ᓂᐅᕋᐃᕝᕕᖓᓂ. 
ᖄᒃᑲᓐᓂᐊᒍᑦ ᐱᕚᓪᓕᖅᑎᑦᑎᓂᕐᒥᒃ ᐊᐅᖅᑭᑦᑎᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓂᒃ, ᐃᓕᓐᓂᐊᖅᑏᑦ ᐱᕚᓪᓕᖅᑎᑕᐅᓂᐊᖅᐳᑦ 
ᐊᔪᕆᖅᓱᖅᑕᐅᓂᕐᒥᒃ ᖃᐅᔨᑎᑕᐅᓂᕐᒥᒡᓗ ᐊᓯᖏᓐᓄᑦ 
ᐊᔪᕈᓐᓃᖅᑕᐅᕙᒃᑐᓄᑦ ᓴᓇᔪᓕᕆᓂᕐᒧᑦ, ᐃᓚᒋᔭᐅᓪᓗᓂ 
ᕿᔪᓕᕆᓂᖅ ᐅᖁᒪᐃᑦᑐᓄᓪᓗ ᓄᓇᓯᐅᑎᓄᑦ ᐊᖁᒋᐅᖅᓴᓂᕐᒧᑦ. 

ᑖᓐᓇ ᓄᑖᙳᕆᐊᖅᓯᒪᔪᖅ ᐱᓕᕆᖃᑎᒌᖕᓂᖅ 
ᑕᑯᒃᓴᐅᑎᑦᑎᕗᖅ ᑲᑐᔾᔭᐅᔪᒥᒃ ᐊᖏᖅᓯᒪᓂᑦᑎᓐᓂᒃ 
ᓯᕕᑐᔪᒧᑦ ᐊᔪᕈᓐᓃᖅᐸᓪᓕᐊᓂᕐᒧᑦ ᐊᔪᕈᓐᓃᖅᐸᓪᓕᐊᓂᕐᒧᑦ, 
ᐊᔪᕆᖅᓱᐃᔾᔨᓂᕐᒧᑦ, ᑐᑭᖃᑦᑎᐊᖅᑐᒥᒡᓗ ᐃᖅᑲᓇᐃᔮᕆᓛᕈᒪᔭᒥᓄᑦ 
ᐃᓄᖕᓄᑦ ᒪᒃᑯᒃᑐᓄᑦ. ᐱᒃᑯᒍᓱᒃᐳᒍᑦ ᐱᐊᓂᒃᓯᒪᔭᑦᑎᓐᓂᒃ 
ᐊᑕᐅᑦᑎᒃᑯᑦ−ᐱᔪᒃᓯᑦᑎᐊᒃᑲᓐᓂᖅᖢᑕᓗ ᓯᕗᓂᒃᓴᑦᑎᓐᓂ.

ᐃᑲᔪᖅᑐᐃᓂᖅ ᑮᓇᐅᔭᓕᐅᕋᓱᐊᕐᓂᕐᓗ 
ᕿᑎᕐᒥᐅᑦ ᓄᓇᓕᖏᓐᓂᒃ 
B2Gold ᓄᓇᕗᑦ ᐱᓇᔪᐃᓐᓇᖅᐳᑦ ᒪᑐᐃᙶᑦᑎᐊᕐᓂᕐᒥᒃ 
ᑐᑭᖃᑦᑎᐊᖅᑐᒥᒡᓗ ᐃᓚᐅᑎᑦᑎᓂᕐᒥᒃ ᕿᑎᕐᒥᐅᓂ ᐃᓄᖏᓐᓂᒃ, 
ᓄᓇᓕᖕᓂᒃ ᐱᖃᖃᑕᐅᔪᓂᒡᓗ ᐃᑲᔪᕈᒪᓂᕐᒧᑦ ᓇᓗᙱᑦᑎᐊᕈᒪᓂᕐᒧᑦ 
ᑖᓐᓇ ᐱᓕᕆᐊᖑᔪᖅ ᐊᐅᓚᓂᖃᕋᓗᐊᕐᒪᖔᑦ ᐊᕙᑎᒧᑦ 
ᐃᓅᖃᑎᒌᖕᓂᕐᒧᓪᓗ ᑲᒪᒋᔭᖃᑦᑎᐊᕐᓗᓂ.

$284,000−ᓂᒃ ᓄᓇᓕᖕᓂ ᑐᓐᓂᖅᑯᓯᐊᓂᒃ ᑐᓂᓯᔪᖃᓚᐅᖅᐳᖅ 
2025−ᒥ ᐃᑲᔪᖅᑐᐃᓪᓗᑎᒃ ᖃᓄᐃᓕᐅᕐᓂᐅᔪᓄᑦ ᓲᕐᓗ 
ᐱᙳᐊᕐᓂᕐᒧᑦ ᓵᓚᖃᕋᓱᐊᕐᓂᕆᔭᐅᕙᒃᑐᓄᑦ, ᓄᓇᓕᖕᓂ 
ᓂᕆᕕᒡᔪᐊᕐᓂᕆᔭᐅᕙᒃᑐᓄᑦ ᖁᕕᐊᓱᒡᕕᐅᕙᒃᑐᓄᓪᓗ ᐊᒻᒪᓗᑦᑕᐅᖅ 
ᐃᑲᔪᖅᑐᐃᓂᕐᒧᑦ ᓄᓇᓕᖕᓂᒃ−ᑐᙵᕕᓕᖕᓂᒃ ᐃᓕᓐᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᓪᓗ ᐱᓕᕆᐊᖑᕙᒃᑐᓄᑦ. 

ᐱᕈᖅᓴᐃᓂᖅ ᐱᓕᕆᐊᖑᕙᓪᓕᐊᔪᒪᔪᒥᒃ ᐱᒋᐊᖅᑕᐅᓚᐅᖅᓯᒪᔪᒥᒃ 
2024−ᒥ, B2Gold ᓄᓇᕗᑦ, ᐃᖅᑲᓇᐃᔭᖅᑎᖏᑦ 
ᐱᓕᕆᖃᑎᒋᔭᖏᓪᓗ ᑐᓂᐅᖅᑲᐃᒃᑲᓐᓂᓚᐅᕆᕗᑦ ᐱᙳᐊᓂᒃ 
ᓄᑕᖅᑲᓄᑦ ᐅᑭᐅᓕᖕᓄᑦ 10−ᓂᒃ ᑐᖔᓂᓗ ᓄᓇᓕᖕᓂ ᐅᖅᓱᖅᑑᒥ, 
ᑕᓗᕐᔪᐊᓂ, ᑰᒑᕐᔪᖕᒥ, ᖁᕐᓗᖅᑐᕐᒥ ᐃᖃᓗᒃᑑᑦᑎᐊᒥᓗ. ᑲᑎᖦᖢᒋᑦ 
1,930 ᐱᙳᐊᑦ ᓂᐅᕕᖅᑕᐅᓚᐅᖅᐳᑦ, ᐴᖅᑲᖅᑕᐅᓪᓗᑎᒃ 
ᐊᐅᓪᓚᖅᑎᑕᐅᓪᓗᑎᒡᓗ ᕿᑎᕐᒥᐅᓄᑦ ᑐᓂᐅᖅᑲᖅᑕᐅᓪᓗᑎᒡᓗ 
ᓵᓐᑕᑲᓛᓯᒧᑦ ᐊᓪᕝᔅᓄᓪᓗ ᖁᕕᐊᓱᒡᕕᖕᒧᑦ ᑎᑭᖦᖢᒍ. 

ᐃᑲᔪᑦᑎᐊᓚᐅᕐᓂᖏᓐᓄᑦ ᑐᓂᓯᓚᐅᖅᑐᑦ ᑖᔅᓱᒥᖓ 
ᐱᓕᕆᐊᖑᕙᓪᓕᐊᔪᒪᔪᒥᒃ 2025−ᒥ, $25,000−ᑲᓐᓂᕐᓂᒃ 
ᑐᓐᓂᖅᑯᓯᐊᖅᑐᖃᓚᐅᖅᐳᖅ ᐃᑲᔪᖅᑐᐃᔪᒪᓪᓗᑎᒃ ᕿᑎᕐᒥᐅᓂ 
ᓄᓇᓕᖕᓂ ᓂᕿᓕᕆᓂᕐᒧᑦ ᐱᓕᕆᐊᖑᕙᒃᑐᓄᑦ ᖁᕕᐊᓱᒡᕕᖕᒥ 
ᕿᑲᕐᓇᐅᑎᓪᓗᒍ.


